
LANDA GARAPENA ETA INGURUMENA DEPARTAMENNTUA
Gobernuak 2 milioi euro emango die nekazaritzako kooperatibei makinarian inbertitzeko
Legealdi honetan, sektoreak 14,8 milioi inbertitu ditu eta Foru Gobernuak inbertsio hori diruz lagundu du 4,8 milioi eurorekin
Astelehena, 2010eko otsailaren 22a. Nafarroako Gobernuak, gaurko saioan, Landa Garapena eta Ingurumena Departamentuko kontseilariari 2011. ekitaldirako urte anitzeko 2 milioi euroko gastua hitzartzeko baimena eman dio, nekazaritzako kooperatibek nekazaritzako makinarian egindako inbertsioak diruz laguntzeko, 2010. urteko deialdiari dagokionez.

Akordioan adierazten denez, ziurrenik, 2010. urtean onuradunek hasitako jarduerak 2011. ekitaldian zehar amaituko dira; izan ere, erositako makinaria ereduak oso epe zabaletan ematen eta ordaintzen dira salmenta-erosketa konpromisoa hartzen den datari dagokionez.

Legealdi honetan zehar, nekazaritzako sektoreak orotara 14,8 milioi euro inbertitu dira (4 milioi 2007an; 2,8 milioi 2208an eta 8 milioi 2009an), eta Nafarroako Gobernuak ahalegin hori lagundu du 4,8 milioi eurorekin.

Erraztasunak makinaria berria erosteko
Nafarroa aitzindaria izan zen laguntza mota horiek abian jartzen, nekazaritzako makinaria partekatzen duten nekazaritzako kooperatibei zuzendutakoak. Horien helburua ekipamendu horiek berritzeak eragindako gastuei aurre egitea da, era horretan, nekazaritzako sektoreko baliabideak ekonomizatze aldera; halaber, energia-errendimendu handiagoko makinaria erabiltzea sustatzea eta teknologia handiko ekipamenduak nekazaritzako sektorean sartzea, era horretan, ingurumenarekiko babesa eta lan-arriskuen prebentzioa bermatzeko.
Horrela, laguntza horiek makinari berria erosi ahal izatea diruz laguntzen dute, era horretan, ekoizpen gaitasuna %25 handitzeko edo existitzen den teknologian aldaketa esanguratsua eragiteko (hau da, ordezte hutsa ez da diruz laguntzen); halaber, antzinako makinaria, 5 urte baino gutxiagokoa, ITGren edo EVENAren aldeko txostena duena eta aurretiaz diru-laguntzarik jaso ez duena. Halaber, ekipamendu informatikoak eta software ekipamenduak erosteko egindako inbertsioak, eta ingeniarien eta bideragarritasun.planen %12 ordaintzeko.

Diru-laguntza horiek emateko, kooperatibak dituen bazkide kopurua hartzen da kontuan, berrikuntza teknologikoa eta makinaria berriak biltzen duen ingurumen hobekuntza; halaber, elkartea dagoeneko zonaldea. Lortutako puntuazioaren arabera, diru-laguntza makinaria berria edo erabilitakoa erosteko egindako inbertsioaren %50 edo %35erainokoa izan daiteke, hurrenez hurren, betiere kooperatiba laguntzarik gabeko zonaldean edo mendialdean bada, eta %40 edo %30erainokoa, hurrenez hurren, Nafarroako gainontzekoan. Laguntza horietarako gutxieneko inbertsioa 5.000 eurokoa da eta diru-laguntzek gehienez ere 400.000 euro estaliko dituzte.

2009ko deialdia
Gaur egun arte, 2009ko deialdia legealdiko garrantzitsuena da, nekazaritzako sektorean egindako inbertsioan (8 milioi euro) eta Nafarroako Gobernuaren laguntzan (2,8 milioi). (Taula zehatza eransten da).
Zonaldeei dagokienez, inbertsio dinamismoa, bereziki, areagotu egin zen Nafarroako Kanaleko zonalde ureztagarrian eta 2009an, zonalde horretan lekututako kooperatibek egindako inbertsioak %37 izan ziren egindako guztiei dagokienez. Halaber, aipatzekoa izan zen mendialdeko nekazaritzako kooperatibek makinarian egindako gastua, bereziki abeltzaintzakoek, Foru Erkidegoko inbertsio guztien %30.

Azken urteetan, gainera, handitu egin da nekazaritzako kooperatibetako bazkide kopurua. 2009an laguntza eskatu duten elkarteetako kideen batez bestekoa 38 bazkidekoa izan da, nahiz eta alde nabarmenak izan nekazaritzako makinaria partekatzea helburutzat duten kooperatiben batez bestekoaren (CUMA izenaz ezagututakoak: nekazaritzako makinaria erabilera-kooperatibak), 9koa, eta transformazioan jarduten duten handiagokoen batez bestekoaren artean, makinari-atal espezifikoa dutenak, 130 bazkidekoa.

